Олы Арташ төп гомуми белем бирү мәктәбенең

 башлангыч класс укытучысы 

Гайсина Г.Я.

Тема: Инә дә бүләк, төймә дә бүләк.

Максат: 1) Кешегә үзеңә ошамаган әйберләрне бирмәскә, кешегә хөрмәт итеп алып биргән кечкенә  генә әйбергә дә риза булырга, рәхмәт әйтә белү серләренә төшендерү. 

Җиһазлау: дәрес өчен төрле сүзләр язылган плакатлар.
Дәрес барышы.

I. Актуальләштерү. (Уку мәсьәләсен кую).

а) Тема белән танышу.

II. Төп өлеш.

а) Сорау-җавап.

- Сез бүләк алырга яратасызмы?

- Сезгә бүләкләрне кайчан бирәләр?

- Сез үзегез бүләкләр бирергә яратасызмы?

б) Туган көнеңә сиңа ручка бирделәр ди - ....

Инә дә бүләк, төймә дә бүләк. Бу әйтемне сез ничек аңлыйсыз?

Әңгәмә: Бүләк бирү гадәте көнкүрешебезгә нык кереп китте. Семьяда туган көннәр, яңа ел, 8 март, 23 февраль бүләк бирү көннәренә әверелделәр. Инә дә бүләк, төймә дә бүләк.

(“Солнышко” 175 стр. “Сказка о том что надо дарить” дигән текстны уку.)

Ул да булса сылтау.
Дус булып йөрүче ике кыз бар икән. Шуларның берсе икенчесенә әйтте ди:

· Дустым, синең песиең икәү бит, берсен миңа бирсәнә, синең төсең итеп асрармын.

· Кайсысын бирим?

· Агын бирсәң дә ярар.

· Юк, агын үзем бик яратам шул.

· Алайса карасын бир.

· Бик бирер идем дә бит, алай яхшы түгел. Миңа олылар: “Үзең яратмаган әйберне башка кешегә бүләк итмә”, - дип һаман әйтеп кенә торалар. (Г.Бәширов)
Бүләкнең кыйммәте аның бәясендә генә түгел. Бүләк барыннан да бигрәк игътибарлылык, дуслык, татулык, ярату билгесе. Хикәядән күренгәнчә кешене шатландырырга тырышсагыз үзеңә ошамаган нәрсәне дә бүләк итмә. Үзең өнәп бетермәгән әйберне, аны кабул итәчәк кешегә ошар кебек тоелса да, бүләк итеп бирергә ярамый.Начар бүләк биргәнче, бөтенләй бирмәү яхшырак. Уңайсыз хәлдә калмас өчен иптәшеңнең теләген белергә тырышыгыз, бүләкнең аның теләгенә туры килүен, килмәвен алдан белсәгез үзегезгә яхшы булыр. Бүләкне кабул итеп алгач кешегә рәхмәт әйтергә кирәк. Бүләкнең кечесе, олысы юк. Бүләкне шулай ук төреп бирү дә әһәмиятле. Шулай ук бүләк эченә открытка язып куйсагыз яхшы булыр.

III. Боларны бел! (тактада язылган була).

1. Үзеңә ошамаган бүләкне кешегә бирмә!

2. Бүләкне теләсә ничек бирмә!

3. Алгач рәхмәт әйт!

4. Бүләкнең олысы, кечесе юк!

5. Бүләккә биргән атның тешен карамыйлар!

IV. Әдәбият. М.С.Ходаков “Гадәтнең дә була төрлесе” 47-55 битләр.
